
Mala vida e pior morte
de Ricardo Il

Mais non a glosada polo aclamado poeta William Shakespeare

No veran do ano 2016 fun dar & cidade de Leicester par visitar a mifia familia residente
nesa cidade. Foi entén cando tiven noticia de que na sua catedral estaban deposita-
dos os restos do derradeiro monarca da familia Plantagenet, protagonista do drama
Shakespeareano onde se retrata ao protagonista coma un tirano despiadado, asasino,
perverso que ademais, como se existise unha relacién de causalidade, era chepudo e
co brazo esquerdo tolleito.

Fun ata a catedral para ver o lugar no que
xacia o esquelete do rei e visitei 0 museo
que adicado a sua figura fora construido nas
inmediaciéns do lugar onde no ano 2012 fora
achado o seu corpo. Este lugar era o apar-
camento dun edificio de servizos sociais do
concello lesteriano. Ali cofiecin a distancia
gue mediaba entre a personaxe dramatica e
a figura histdrica. O drama de Shakespeare
pareceume entén que cumpria unha funcién
moralizante xusta pero por medio dunha
ficcion baseada na propaganda que convifa
a casa Tudor, que gobernaria na Inglaterra
do renacemento.

Souben tamén da existencia dun movemen-
to de restitucion da verdade histérica sobre
Ricardo do cal forman parte as denomina-
das Sociedades Ricardianas, presentes tan-
to no Reino Unido como en alglins estados  Ricardo 11l

que formaran parte do imperio colonial

britanico. E sain de Leicester de regreso a Compostela convertido nun teimudo neo-
ricardiano. Sofiaba na viaxe de volta 4 casa con compofier unha peza dramatica que
confrontase a William Shakespeare con Ricardo Plantagenet nun acto no que mediase
Jane Austen como moderadora. Por ali pasarian como invitados; John Morton, Tomas
Moro, Isabel I, Enrique VII e moi brevemente Tomas Beckett, non o histdrico, sendn a
personaxe protagodnica da obra de Jean Anouilh. Toda esta toleirada tifia que desen-
volverse empregango o Latin como lingua franca.

Pasados os anos fun entrando en razodn,
contiven o galope do cabalo da imaxinacion
e como resultado das grandes rebaixas da
ambicidn naceu este espectdculo unipersoal
que veredes, ou vistes.

Como non me resulta doado pensar sinxelo,
enguedelleino un tantifio. Busquei e atopei
complices necesarios para materializar as
ideas; Francisco Nufiez, director do CDG, que
mostrou grande entusiasmo pola proposta,
Cristina Mourén, Ricardiana profesora de fi-
lloloxia inglesa na USC, cofiecedora da his-
toriografia que estudou a figura de Ricardo,
Maria Lado, senlleira poeta que namorou da
biografia do rei Plantagenet e colaborou con
valiosisimas e delicadas aportacidns ao tex-
to da obra, Ana Vallés como amiga, mestra
e conselleira, Anton Coucheiro dirixindo os
meus pasos coa slia mestria do teatro fisico
e 0 humor, Alessandra Garcia como criado-

William Shakespeare

ra escénica e eficaz desentrafiadora de motivacions e impulsos. E non remata aqui
a listaxe das persoas que aportaron arte e forza para que esta peza ultraricardiana

chegase aos vosos sentidos.

A todas e cada unha delas agradezo a sta fe na mifia teima. Pero hai mais, fisicas e
tamén xuridicas; O CDG, a Fundacién Cidade da Cultura de Galicia e a Sala Artika, que
asilaron con agarimo este rebumbio criativo. Grazas a todas e todos no nome de
Produciéns Teatrais Excéntricas e desde logo no meu propio. E sobre todo grazas a ti,
que asistiches a esta liturxia, por constituir a mais importante razén de ser do traballo

deste comediante.

Evaristo Calvo

Ricardo lll: vida, morte e
reputacion

A historia con maidscula escribena sempre os vencedores, pero a sua version non ten por
que ser eterna (Almudena Grandes. 2010. /nés y la alegria.)

Introducion

Ricardo Il (1452-1485), derradeiro rei da dinastia Plantagenet, dificilmente poderia ter
imaxinado que cada vez se mencionase o seu nome nun futuro a xente pensaria inme-
diatamente nun monstro, un simbolo de pura maldade, un tirano capaz de cometer
os crimes mais abominables e antinaturais. Coa sta obra ‘histérica’ A traxedia do rei
Ricardo /Il (1592-93), William Shakespeare, talvez sen querelo, transformou un contro-
vertido gobernante e figura histérica nun mito universal do mal. Por suposto, o bardo
inglés escribiu no periodo Tudor e, polo tanto, terialle resultado dificil ir en contra
da dinastia reinante. Deste modo, a obra sakespeariana glorifica os antepasados de
Isabel |, a derradeira monarca Tudor, en cuxo reinado viviu 0 noso universal poeta, e
vilipendia, o mais probable sen intencién, ao derradeiro descendente da dinastia York,
derrotado por Henrique Tudor (mais tarde Henrique VII) na batalla de Bosworth o 22
de agosto de 1485. Para congrazarse cos seus subditos, Henrique, que non contaba co
lexitimo dereito ao trono, contratou cronistas que reescribiron a historia, presentadoo
como elixido por Deus para rescatar Inglaterra do usurpador e asasino Ricardo, cuxa
fisonomia incluia chepa e un brazo deforme. Shakespeare utilizou varias destas fontes
‘pseudo-historicas’ para a creacion do seu protagonista. Por suposto, a sta intencion
non era ofrecer un retrato fidedigno por moito que Ricardo /Il fose incluida baixo o
epigrafe de ‘obras histdricas’ na edicidn cofiecida como First Folio, unha recompilacién
das suas obras feita polos seus colegas en 1623. Shakespeare foi, ante todo, un artista,
un dramaturgo, polo que non o podemos culpar por empregar todo tipo de licenzas
poéticas e outros recursos dramaticos para crear unha obra literaria que moi ben pui-
dera ser caracterizada como ‘ficcién’.

Sen embargo, a personaxe de Ricardo representa unha persoa real, un rei que perten-
ce a quizais un dos periodos mais atractivos e intrigantes da historia medieval inglesa:
a Guerra das Rosas (1452-1487); probablemente, un dos conflitos mais violentos e
sanguentos na historia de Inglaterra, na que a as dinastias York e Lancaster (cuxos
membros estaban relacionados entre si por lazos de parentesco) se enredaron nunha
encarnizada loita polo trono.

Asi pois, a figura histdrica de Ricardo Il foi transmitida aos britanicos a través do seu
retrato en Shakespeare e na historiografia Tudor, sen ter en conta que o verdadeiro rei
permanecera oculto dentro do monstro chepudo de Shakespeare, que non dubidaba
en asasinar a todos cantos se interpofiian no seu camifio cara & coroa.

Pero tampouco resulta fécil tratar de descubrir o verdadeiro Ricardo se temos en
conta a escaseza de referencias contemporaneas e o feito de que as cronicas Tudor
se escribiron con posterioridade & stia morte. Ademais, ata o século XVIII, a historia
considerouse un compendio de lecciéns morais e non unha disciplina merecedora dun
estudo obxectivo e cientifico.

Non obstante, parece licito afirmar que o Ricardo histdrico non ten absolutamente
nada que ver co monstro asasino en serie das cronicas Tudor e da obra shakespea-
riana. Asi pois, é posible realizar un exercicio de reflexién sobre éstas, apoiado na
investigacion rigorosa mais recente arredor da sta figura histérica co fin de entender
a stia dobre dimensidn: a fisica e a moral.

O que segue puidera parecer a historia dun perdedor porque Ricardo perdeu, efecti-
vamente, non sé o trono sendn tamén a vida na batalla de Bosworth. De todos xeitos,
podese afirmar que o que leran vostedes a continuacion é a historia da restauracion
do bo nome deste monarca inxustamente difamado durante mdis de 500 anos de
manipulacién politica da stia imaxe e da sta reputacion histdrica.

Vida e morte

Ricardo Plantagenet naceu o 2 de outubro de 1452 no castelo de Fotheringhay, situado
no condado de Northamptonshire, no centro de Inglaterra. Foi o undécimo e derra-
deiro fillo sobrevivinte de Ricardo, duque de York, e Cecilia Neville. O mesmo ano no
que Ricardo naceu, en Inglaterra reinaba Henrique VI da Casa Lancaster, un rei que
padecia ataques de loucura durante os cales o pai de Ricardo actuou como rexente. Ao
non ter un herdeiro que o sucedera, Henrique, aparentemente, prometeulle o trono
ao seu primo York. Sen embargo, ao ano seguinte e de forma bastante inesperada, a
raifia Margarida de Anjou deu & luz un neno, Eduardo, principe de Gales, o que impediu
a sucesion ao trono do duque de York. Este non tardou moito en declararlle a guerra
ao rei Lancaster, afirmando asi o seu lexitimo dereito & coroa de Inglanterra e dando
comezo a Guerra das Rosas, un dos periodos mais sanguentos e violentos da historia
medieval inglesa.

Pouco se sabe da infancia de Ricardo, con duas excepcidns. A primeira referencia até-
pase no documento cofiecido como The clare roll (1456), nun poema que enumera a
descendencia dos duques de York, e no que se fai a seguinte afirmacién sobre Ricardo,
de catro anos: “Ricardo ainda vive". A énfase na sla supervivencia esta relacionada
coa alta porcentaxe de mortaldade infantil da época. Catro dos seus propios irmans
morreron a moi curta idade.

A segunda referencia sitlao en 1459, con sete anos de idade, cando se trasladaba coa
sUa nai e alguns dos seus irmdns 4 residencia da sua tia Ana, duquesa de Buckingham,
buscando refuxio do recruecemento do conflito.

A violencia e a traxedia tamén golpearon a Ricardo a unha idade moi temperd. Ao ano
seguinte, na batalla de Wakefield, perdeu a seu pai e a un dos seus irmdns maiores,
Edmundo, de dezasete anos. A sta nai enviounos a el a seu irma Xurxo, tres anos

maior, 4 corte da sua irmd Margarida, en Borgofia, para mantelos a salvo dos Lancas-
ter. O exilio non durou moito e seis meses despois 0s mozos volveron, xusto a tempo
para ver o seu irma maior, Eduardo, derrotar o rei Henrique VI, coa axuda do poderoso
conde de Warwick (tamén cofiecido como o Facedor de Reis), e ser declarado rei en
1461. Ricardo foi creado duque de Gloucester e Xurxo duque de Clarence, e ambos os
dous foron enviados a Middleham para seren educados na casa do conde de Warwick
xunto coas suas fillas Isabel e Ana. Ricardo recibiu o tipo de educacién que se agarda
dun principe real: aprendeu habilidades militares e probablemente tamén lle apren-
deron francés e latin e incluso a tocar o ladde. Ali comezou a construir a sta indiscu-
tible reputacion como soldado impecable e o seu caracter como home do norte. Con
tan s6 dezaoito anos, en 1471, Ricardo gafiou o espoldn na batalla de Barnet e un mes
mais tarde liderou a vangarda do exército yorkista na batyalla de Tewkesbury, axu-
dando asi a seu irman o rei a recuperar o trono, unha vez mais, contra os Lancaster.

O lema mais cofiecido de Ricardo era ‘A lealdade obrigame’ (Loyaulté me lie). E, en
efecto, foi leal a seu irman o rei toda a stia vida. Como emblema elixiu o xabaril bran-
co. Na Idade Media este animal tifia fama de non renderse nin abandonar nunca a
loita e estas puideron ser as razéns polas que Ricardo se decantou por dito animal.
Xa gran condestable de Inglaterra e gardidn das marcas do oeste, o agora duque de
Gloucester recibiu o permiso do rei para casar con Ana Neville, filla menor do conde de
Warwick. Talvez, despois de todo, Ricardo e Ana se namoraron, froito da stia conviven-
cia en Middleham, ainda que certo é tamén que Ricardo necesitaba a herdanza de Ana
para construir a base do seu poder no norte de Inglaterra. En xullo de 1472 contraeron
matrimonio na Capela de Santo Estevo no Palacio de Westmister e estableceron o
seu fogar en Middleham, na antiga residencia de Warwick onde Ricardo pasara a sua
infancia e adolescencia.

Ricardo gobernou con lealdade, ecuanimidade e magnanimidade o norte de Inglaterra
no nome do seu irman o rei. O seu Unico fillo lexitimo, Eduardo, naceu no castelo de
Middleham. Ricardo tifia outros dous fillos ilexitimos, Xodn e Catalina. Ao primeiro
concedeulle o titulo de capitan de Calais e casou a segundo co conde de Huntingdon.
Especulase coa posibilidade de que puidese ter un terceiro xermolo ilexitimo, cofiecido
como Ricardo de Eastwell, ainda que a sua existencia estd envolta en moito misterio e
controversia. Non obstante, de acordo co anticuario Francis Peck (1692-1743), no lugar
de Eastwell (Kent) atopouse unha sepultura co nome dun tal Ricardo Plantagenet,
falecido en 1550.

Ricardo converteuse no home mais poderoso e influinte do norte. A sta sona como
extraordinario comandante militar estendeuse por todo o pais despois da sua exitosa
intervencién militar en Escocia e a sia negativa inicial a ser subornado polo rei fran-
cés na desastrosa campania francesa dirixida polo seu irman Eduardo IV en 1475. Non
parece que Ricardo se sentise moi cdmodo na corte londinense, pois realizou escasas
viaxes 4 mesma mentres foi duque de Gloucester. Sen embargo, tivo que asistir ao
Parlamento en xaneiro de 1478, onde seu irman Xurxo, duque de Clarence, foi acusado
de traizén, xulgado e finalmente executado. Algins académicos cren que, ainda que
Ricardo non tifia moi boa relacion con Clarence, suplicou ao rei en van pola sua vida.

A pesar de todo, Ricardo fixose cargo dos fillos do seu desgrazado irman e enviounos
ao seu castelo de Sheriff Hutton para que se criasen coa sua propia descendencia
ilexitima.

Nos seguintes anos, Ricardo non amosou demasiado interese nos asuntos da corte
real ata que o rei morreu inesperadamente en 1483, despois de nomealo a el Pro-
tector do Reino e titor dos seus fillos e herdeiros, os cofiecidos como ‘Os principes
da Torre" Unha vez mais, Ricardo cumpriu o desexo e as ordes de seu irman e prepa-
rouse para viaxar 4 capital. Pero desta vez tamén tivo que loitar en varias frontes. Os
Woodville, a familia da raifia, estaba dispostos a cumprir a sia ambicién de gobernar
Inglaterra a través dun neno rei (o principe Edudardo tifia s6 12 anos) e planificaron
secuestralo. Afortunadamente, Ricardo chegou a tempo para frustrar os seus plans.
Executou os secuestradores e levou o neno a Londres para preparar a siia coroacion.
Uns dias despois, a raifia, que se refuxiara na abadia de Westminster coas suas fillas,
entregoulle o irman menor do principe de Gales.

Inesperadamente, o bispo de Bath e Wells dirixese ao consello da rexencia e afirma
que o matrimonio do rei con Isabel Woodville é nulo e sen efecto, que el mesmo fora
testemuria da promesa de matrimonio do rei Eduardo a lady Eleanor Butler, filla do
conde de Shrewsbury, antes da stia voda coa raifia, e que, polo tanto, os principes son
ilexitimos e, de acordo coa lei da época, queda automaticamente excluidos da suce-
sién ao trono. Podemos imaxinar a gran conmocién que sufriron todos os presentes,
Ricardo incluido. As medidas que éste tivo que adoptar poden parecernos bastan-
te crueis, como a execucién inmediata de Hastings sen xuizo previo, ou sospeitosas,
coma a sua orde de enviar a Londres 4.000 soldados do norte o antes posible. Pero
tamén hai que ter en conta que tanto a vida de Ricardo coma a sua posiciéon como Pro-
tector do Reino estaban en perigo. Descubrira e frustrara varios intentos de asasinato
contra a sUa persoa e estaba practicamente s6 na capital (a excepcidon do duque de
Buckingham e uns cantos servidores).

Uns quince dias despois, o Parlamento inglés aproba o documento denominado 7i-
tulus regius (Titulo real), unha acta que declara ilexitimos os fillos de Eduardo IV e a
Ricardo coma o seu Unico sucesor lexitimo. Asi, Ricardo convértese no rei Ricardo Ill de
Inglaterra, tanto por dereito de nacemento (tal e como ese especifica no Titulus re-
gius), coma por lei parlamentaria. A sta coroacion tivo lugar na Abadia de Westmins-
ter 0 6 de xullo de 1483. O seu Unico parlamento de febreiro de 1484 aprobou medidas
revolucionarias para a época, coma o acceso & xustiza dos mais desfavorecidos ou a
loita contra a corrupcién dos oficios reais.

Ricardo s6 reinou dous anos cheos de traxedias persoais, conspiracions e traizéns. Ao
ano seguinte de acceder ao trono, o seu Unico fillo lexitimo e herdeiro morreu repen-
tinamente dunhas febres. Varias cronicas afirman que Ricardo e a sta esposa ana se
pecharon no castelo de Middleham aflixidos pola dor. Apenas un ano despois, Ana
falecia de tuberculose, enfermidade agravada pola dor da perda do seu Unico fillo.
Uns meses madis tarde, Ricardo tivo que enfrontarse a invasion de Henrique Tudor, que
afirmaba ser o herdeiro ao trono da rama Lancaster, ainda que dita lifia fora excluida
da sucesion, ironicamente por Henrique IV, o primeiro dos reis Lancaster.

Ricardo atopou a morte aos 32 anos, loitanto valentemente contra Tudor e os seus
aliados o 22 de agosto de 1485 na batalla de Bosworth. Como un guerreiro tan ex-
traordinario e experimentado coma el foi derrotado por un home para quen Bosworth
supofiia a stia primeira batalla presenta unha obvia explicacién. Ricardo foi traizoado
no mesmo campo de batalla por algins dos seus aliados, entre eles os irmans Stanley
e o duque de Northumberland. Ao final, quedou s6, defendendo a sua coroa, lideran-
do a ultima carga de cabaleiria dun rei de Inglaterra. Ainda chegou a matar o propio
portaestandarte de Henrique, situado a escasos metros do seu sefior, Ricardo non
conseguiu nin tan sequera rozar o pretendente que, por un lado, non participou na ba-
talla e, polo outro, estaba fortemente protexido por mercenarios bretdns. O exército
de Stanley que, no ultimo momento declarou o seu apoio a Tudor, botduselle enriba
e acabou coa sua vida. Deste modo, Ricardo morreu no campo de batalla e, por orde
do proclamado rei Henrique VII, o seu corpo espido foi tirado sobre un cabalo e levado
ao priorado dos franciscanos na vecifia Leicester, onde foi enterrado de présa e sen as
honras debidas a un rei unxido de Inglaterra. Tudor necesitaba desesperadamente o
apoio dos seus novos subditos e, polo tanto, a lexitimacion da sia espurea reclama-
cién ao trono. O apresurado enterro de Ricardo foi o primeiro paso dado por Henrique
para menoscabar o seu bo nome e vilipendiar a sia memoria.

Descubrimento e reenterro

Co paso do tempo e coa disolucién dos mosteiors por Henrique VI, o priorado dos
franciscanos desapareceu e a sepultura de Ricardo perdeuse. Unha lenda afirmaba
que os seus 6sos foran arroxados ao vecifio rio soar. Nada mais lonxe da realidade.
Cincocentos vintese anos despois, 0 12 de setembro de 2012, un equipo arqueoldxico
da Universidade de Leicester descubriu restos humanos baixo o aparcadoiro dos ser-
vizos sociais. No século XV, nese mesmo lugar alzabase o priorado no que Henrique
Tudor ordenara sepultar a Ricardo. Anos antes do descubrimento, o historiador John
Ashdown-Hill xa identificara os ultimos descendentes do rei a través dunha lifia fe-
minina ininterrompida. Isto significa que o ADN que se poderia extraer seria de tipo
mitocondrial. Dito tipo de ADN herdase por via materna e é moito mais fiable & hora
de avaliar os resultados finais. Afortunadamente, foi posible obter ADN en bo estado
dos dentes do presunto esquelete de Ricardo lll. A doutora Turi King, da Universida-
de de Leicester, contrastou a mostra de ADN dos restos 6seos co ADN tomado dos
Ultimos descendentes do monarca. A coincidencia de ambas mostras resultou dun
99.99% de probabilidade. Polo tanto, a doutora King e o equipo arqueoldxico conclui-
ron que os restos atopados debaixo do aparcadoiro pertencia ao derradeiro rei Plan-
tagenet de Inglaterra. O anuncio, a nivel tanto nacional coma internacional, fixose
publico o 4 de febreiro de 2013.

Phillipa Langley, escritora, produtora e fundadora da rama escocesa da Sociedade
de Ricardo Il foi a artifice do descubrimento dos restos de Ricardo lll. Tras unha de-
tallada investigacion inicial, convenceu os arquedlogos da Universidade de Leicester
para que se uniran ao proxecto Buscando a Ricardo (The looking for Richard project)
cuxo obxectivo principal era a localizacién dos restos do monarca, a saber: escavar

no aparcadoiro dos servizos sociais de Leicester (antiga situacion do priorado francis-
cano medieval), baixo o lugar exacto xa determinado polo doutor John Ashdown-Hill,
experto en casas monasticas medievais inglesas. Asi mesmo, Philippa convenceu a
corporacion de Leicester para que autorizara a escavacion. No ultimo minuto, un dos
patrocinadores retirouse do proxecto, polo que se necesitaron 10.000 libras para dar-
lle inicio. Phillipa enviou un chamamento de crowdfounding aos membros da socieda-
de. Case de inmediato, recadaronse 13.000 libras.

Os restos do rei apareceron o primeiro dia da escavacién. Tanto Phillipa coma John
foron galardoados coa Orde do Imperio Britanico (OBE) pola difunta raifia, Isabel II.
Ademais, o proxecto foi premiado pola prestixiosa revista britanica Current Archaeo-
logy que o considerou como Proxecto de Investigacién do Ano. O documental Ricardo
IlI: O rei no parking (The king in the car park), que narrou a descuberta en directo, foi
retransmitido pola canle 4 da television britdnica en 2013 e a pelicula £L rei perdido
(The lost king) sobre a busca de Phillipa, dirixida polo veterano director sir Stephen
Frears, estreouse na gran pantalla britdnica en outubro de 2022.

O esquelete atopado na escavacion presentaba unha escoliose severa (curvatura la-
teral da espifia dorsal) polo que, en canto a presunta deformidade fisica de Ricardo,
confirmase que dita doenza poderia ter causado unha lixeira elevacién do ombreiro
dereito, como sosterien alguns cronistas. Agora ben, pddese afirmar de maneira ca-
tegdrica que Ricardo non tifia chepa ou un brazo deforme, como Shakespeare propén
na sua obra, xa que os restos dseos non presentan cifose (arqueamento da espifia
dorsal cara ao exterior). Non obstante, a escoliose non lle teria impedido levar unha
vida normal, montar a cabalo ou loitar en batallas. Ademais, as probas xenéticas e o
estudo do seu ADN concluiron que os seus ollos eran azuis nun 96% de probabilidade
e o seu cabelo loiro (escurecido na sta idade adulta) nun 77% de probabilidade. E
mais, incluso se poderia considerar un home alto para a sua época (1.72 m.), ainda que
a escoliose faceria que parecese mais baixo. Pouco tempo despois da descuberta, a
profesora Caroline Wilkinson, da Universidade de Dundee (Escocia), levou a cabo unha
reconstrucion facial do rei tomando como base o seu cranio e os restos existentes. En
2024 a profesora e adestradora de voz Yvonne Morlay-Chrisholm presentou a recons-
trucion da voz do monarca, un proxecto que supuxo dez anos de investigacion.

Despois de cincocentos trinta anos e moita controversia, Inglaterra decidiu reenterrar
o derradeiro dos Plantagenet o 26 de marzo de 2015 na Catedral de Leicester -dentro
da semana de celebracién denominada ‘do reenterro’- con todo o boato, a solem-
nidade e a dignidade que Henrique Tudor lle negara en 1485. Todo comezou cunha
breve cerimonia organizada pola Universidade de Leicester, nun de cuxos edificios
se custodiaron os osos dende a descuberta, e dende onde o cortexo flnebre partiu
cara a Bosworth. No centro do campo de batalla, o bispo de Leicester levou a cabo un
servizo en memoria do rei e de todos os caidos en Bosworth, en presenza do patron
da Sociedade de Ricardo lll, S.A.R. o duque de Gloucester, que comparte nome e titu-
lo co rei. O servizo culminou cunha salva de 21 disparos de canén e a colocacién de
rosas brancas aos pés do famoso reloxo de sol situado cerca do centro de visitantes.
As ruas de Leicester enchéronse de xente que non queria perder detalle do retorno

do cortexo 3 cidade, retransmitido en dias pantallas xigantes colocadas nas prazas
mais importantes. Para o desfile polas ruas, o atalde, cuberto polas cores de Ricardo
e unha coroa de rosas brancas, foi colocado nun coche flinebre tirado por cabalos e
escoltado pola policia e por dous cabaleiros con armadura. O féretro non tardou en
desaparecer baixo o manto de rosas brancas lanzadas pola multitude. Finalmente, e
tras o traslado & Catedral, soldados e oficiais do exército britanico velaron o rei Ricar-
do Il durante tres dias, nos cales unhas vinte mil almas puideron entrar a presentarlle
0s seus respectos.

O servizo do reenterro, transmitido en vivo pola canle 4, foi de gran dignidade e bele-
za e estivo presidido polo arcebispo de Canterbury e polo bispo de Leicester. Xa que
Ricardo era catdlico, un altoi dignatario desta confesion, o bispo de Westminster, esti-
VO presente na cerimonia & que asistiron, ademais, membros da Familia Real. A propia
raifia Isabel Il enviou unha mensaxe que se leu en voz alta. O famoso actor Benedict
Cumberbatch, que interpretou a Ricardo Ill na serie de televisién das obras histdri-
cas de Shakespeare The hollow crown (2012-2016), recitou un poema titulado Ricardo,
composto ex profeso pola poeta laureada Carol Ann Duffy. O servizo culminou cando
un grupo de seis membros das forzas armadas levaron o sarcéfago a ombreiros até
a sepultura onde, finalmente, foi depositado mentres soaba un himno Llitdrxico. Ao
dia seguinte, o venres 27 de marzo 4s 12:00 do mediodia, a sepultura de Ricardo I
foi revelada ao mundo durante un servizo relixioso. De novo, houbo longas colas para
contemplar o seu derradeiro lugar de descanso.

Reputacion e reavaliacion histoérica

Estd claro que Henrique Tudor non queria converter a Ricardo en martir (seguramen-
te para evitar unha insurreccion yorkista) e, por iso, éste foi enterrado a toda présa (a
sUa tomba era demasiado pequena para o seu corpo, as stias mans estaban atadas e
non habia restos de mortalla ou atadde). Como xa se apuntou, 0 novo monarca con-
tratou cronistas que cambiarian para sempre a reputacién do Ricardo histdrico. Ditas
obras deron orixe a glorificaciéon de Tudor e a sua dinastia e ao vilipendio e denosta-
cion de Ricardo IlI. Na historiografia Tudor, o monarca yorkista é acusado dos crimes
mais abxectos e aberrantes, especialmente os concernentes a membros da propia
familia, cometidos a fin de obter e manter a coroa. Describese o seu nacemento coma
antinatural e asignaselle unha complexion fisica deforme. Esta representacion reflic-
te a crenza isabelina de que un corpo contrafeito supofiia un signo externo de corrup-
cién moral interna. E mais, a versién Tudor do histérico Ricardo Il responde & doutrina
do providencialismo, é dicir, foi Deus quen puxo a Henrique no tronon, un Henrique
que derrotou a Ricardo Ill na batalla de Bosworth Field por retribucién divina, isto é:
Ricardo merecia morrer polos seus horribles crimes.

O cronista Polydore Vergil (c. 1470-1555) esta considerado coma un dos principais
arquitectos da tradicién Tudor posterior sobre Ricardo. O humanista Tomas Moro
(1470-1535) foi quen estableceu definitivamente a reputacion do rei yorkista coma un
tirano malvado e o seu retrato reflicte a imaxe histdrica deste monarca a comezos

do século XVI. Outros cronistas como Edward Hall (1496-1547) e Raphael Holinshed
(1529-1580) basearon o seu retrato do derradeiro rei Plantagenet, en gran medida,
en Vergil e Moro. Os elementos mais importantes da tradicion Tudor tamén estdn
presentes na obra de William Shakespeare (1564-1616), que utilizou as fontes destes
autores para construir o protagonista do seu Ricardo //l. O seu xenio, sen embargo,
superou ao dos cronistas no que respecta & caracterizacion da personaxe, unha ca-
racterizacién tan devastadora que a tradiciéon Tudor e a opinién popular de Ricardo Il
se converteron en sindnimos. A version histdrica deste rei que se ensinou nas aulas
as seguintes xeracions de britanicos foi a dos Tudor e a da tradicion shakespeariana.
Asi pois, Ricardo Il converteuse nun mito universal do mal e nun monstro antinatural.

A reavalicacion da sua reputacion histdrica non tivo lugar até os anos posteriores a
morte de Isabel |, a derradeira monarca Tudor. Foi entén cando alguns autores opta-
ron pola defensa de Ricardo Ill ou cando menos por descartar a version Tudor. Entre
éstes podemos citar a George Buck: Historia do rei Ricardo /il (1619); Francis Bacon:
Historia do reinado do rei Henrigue VI (1621); Horace Walpole: Dubidas histéricas sobre
a vida e o reinado de Ricardo Il (1768); ou Caroline Halsted: Ricardo /Il como duque
de Gloucester e rei de Inglaterra (1844). Hoxe en dia existen puntos de vista opostos
sobre a consideracion de Shakespeare como propagandista Tudor. Parece bastante
claro, sen embargo, que ao retratar o monarca Plantagenet coma o epitome da co-
rrupcién moral e coma un monstro asasino, o bardo inglés contribuiu en gran medida
a manter o mito Tudor sobre a sua figura histdrica.

A Sociedade de Ricardo lll, nacida en 1924, con xa un centenario as suas costas, des-
empregou un papel fundamental no rexurdimento da reputacién do rei, impulsando
e apoiando a investigacion rigorosa e cientifica sobre éste; investigacién que, como
vemos nos nosos dias, foi clave para o éxito da restauracion da sua reputacion. Exa-
minando de preto as fontes, as cronica e outros datos, é posible absolver a Ricardo
de todos os terribles asasinatos dos que se lle acusa na obra de Shakespeare e na
historiografia Tudor. Ademais, o labor da Sociedade deu froito no asombroso descu-
brimento dos restos de Ricardo Ill, no que, como se explicou antes, se xogou un papel
fundamental. Non podemos tampouco esquecer a emocionante novela policiaca de
Josphine Tey The daughter of time (A filla do tempo, 1951), que xira arredor da partici-
pacién de Ricardo no ‘asasinato’ dos principes da Torre e que, na década de 1950, rea-
vivou o debate e novas investigacidns relativas a un dos misterios mais intrigantes da
historia inglesa. Outras contribucidns previas ao descubrimento, que serviron como
catalizador para a reavaliacién, foron a novela histérica The sunne in splendour (1982)
de Sharon Penman, que conta a historia de Ricardo dende a sta infancia até a sia mor-
te. Dous anos despois desta publicacion, un xuizo retransmitido pola London Wee-
kend Television declarou a Ricardo “non culpable” do suposto asasinato dos principes.
O xuizo por xurado levouse a cabo no Tribunal Penal Central de Londres (Old Bailey).
Lord Elwyn-Jones, conselleiro da raifia e exfiscal do Tribunal Supremo, presidiu as
sesions, comentando nunha delas: “Como escribiu o gran historiador Lord Acton, a
historia é un tribunal e Ricardo Ill debe ser xulgado ante o tribunal da historia”. Dous
dos principais avogados criminalistas e conselleiros da raifia en Gran Bretafia, naquel
momento, os sefiores Dillon e Russell, actuaron como avogado defensor e avogado da

fiscalia, respectivamente. Expertos na histo-
ria da Guerra das Rosas e Ricardo Ill, como
Jeremy Potter, Richard Starkey ou Pamela
Tudor-Craig, exerceron como testemufas
da defensa e da acusacion.

O descubrimento e reenterro do rei Ricardo
[l desencadearon e reavivaron un grande in-
terese e actividade investigadora arredor da
sua figura histérica, ata o punto de que se
poderia afirmar que, hoxe en dia, o publico
é capaz xa de separar o monstro do home.

Outros medios que contribuiron enorme-
mente & rehabilitacion da reputacion do
rei foron o audiovisual e a novela histérica.
Entre 2013 e 2017 (xusto despois do descu-
brimento dos restos) publicdronse arredor
de trinta novelas histéricas nas que Ricardo
figura como protagonista, cifra que aumen-
tou considerablemente dende 2017 até a
actualidade. Dende logo, non parece haber
mellores medios que a televisién e o cinema e as novelas histdricas, dirixidos a un
publico numeroso, para a difusion de aproximacions alternativas a vida e as fazafias
do controvertido monarca. Algunhas destas novelas, como a triloxia Richar liveth yet
(Ricardo ainda vive) de Joanne R. Larner (2015-16), combinan o entretemento co di-
dacticismo. A serie de televisién de 2013 The white queen (A raifia branca) e, en menor
medida, The white princess (A princesa branca), de 2017, ambas as dias baseadas nas
novelas de Philippa Gregory, tamén xogaron un papel fundamental na reavaliacién da
reputacion histdérica de Ricardo Ill. Por primeira vez, a personaxe de Ricardo aparece
na pantalla sen chea e sen ningunha outra deformidade fisica. Tampouco se represen-
ta coma un asasino ou coma unha especie de monstro antinatural.

Henrique VII

A proba real de que algo cambiou con respecto & historia de Ricardo que se aprende
agora nas escolas britanicas é unha cancion do programa de television britanico Ho-
rrible histories (2009-2014), un programa pensado para que os nenos aprendan histo-
ria dunha maneira divertida e entretida. Nesta cancién, a personaxe de Ricardo fai un
breve resumo da propaganda Tudor e shakespeariana vertida sobre a sta persoa ao
longo dos séculos, retirando as diversas capas do seu manto mitoldxico.

En resumo, Ricardo Il non foi nin un santo nin un diafio, senén un home do seu tempo
e circunstancias, un home que debe ser entendido no seu contexto histérico.

